
Synopsis 故事大綱 : 

 
年輕時的我們追求正義、真理，本着一顆初心看待每一個人。在社會漂泊多年，也許你或我都忘了

這樣的自己，既陌生又熟悉的「我」，如果有機會再一次遇上，你會記起這份初心嗎？復生與年紀

老邁的爺爺同住，不時有爭吵出現。然而，由於復生是後輩，無論有多不滿都只能放在心裏。這一

次偶然的機會，復生發現了一個遺忘已久的秘密，這一次能改變或找到真正的爺爺嗎？ 

第一場   意 外 
 
 
(復生正想打開月光寶盒。) 

 

爺：唔好啊 

旁白：以前既你就最抵得諗，見到有人要幫手，就會即刻去幫。就算會蝕底咩？唔怕，因為你從 

來都唔會去計算得失，只要見到人地開心，你就開心。 

不過久而久之，就好驚俾人話你多管閑事，開始好要面子。而且仲好計較，因為唔知幾時開

始你好驚蝕底呀。到最後，你會唔會已經忘記咗以前嘅自己呀？ 

 

 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 



 
Hong Kong School Drama Festival 2020/21 

二零二零至二零二一年度香港學校戲劇節 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright 
and their permission must be sought from the author. 
以下劇本只作參考用途，如欲採用或改編，須先取得作者同意。 

 

第二場   真 相 
 
 
(復生正在做功課，妹妹正騷擾哥哥) 

妹（可愛）：哥——哥 

復（繼續低頭做功課）：做咩啊妹（撒嬌）：哥——哥 

復（抬起頭）：做咩啊 

妹：叫下你之嘛 

復：你自己去玩啦，哥哥要係飲茶之前做好功課，唔係就慘喇（繼續低頭做功課） 

妹：係咪要做晒先可以同我玩呀？  

復：係呀，所以你唔好搞住我啦  

妹：咁等我幫你手啦 

（妹拎起功課，亂畫） 

復：咦，我Ｄ功課呢？（發現妹妹所為）  

復（激動）：阿妹！你係道做咩呀？ 

妹（嚇人一跳）：我……我幫你做功課之麻,你做咩咁惡喎(想哭) 

 

(開視訊+聲效：爺) 

 

爺(生氣)：黃復生！你做咩蝦個妹呀？芝芝過嚟爺爺道 

（妹走向爺爺哭） 

復：唔係呀，呀爺，係阿妹佢…… 

爺：我睇到就係你蝦緊呀妹！咩嘢唔係呀 

復：你頭先又唔係全程係道，你都睇唔到之前發生咩野事 

爺：我話係就係， 唔好講咁多野呀你 

復：下……又係咁 (爺帶妹離開) 

爺：芝芝唔好喊，爺爺同你洗個面換件靚衫就去茶樓搵嫲嫲飲茶呀下。哥哥成日做錯野又唔認， 

芝芝你唔好學呀。黃復生你好快Ｄ跟住嚟！ 

復(無奈)：成日做錯又唔認果個好似係你本人喎 

 

(關視訊+聲效：復+爺＋妹) 

  

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 


